
	1. Արդարադատության նախարարություն
	12.12.2024 թ.

	
	27.1/50293-2024

	ԿԱՐԾԻՔ
«Բասկետբոլի Հայաստանի Հանրապետության հավաքականի անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծի վերաբերյալ
	          1. «Բասկետբոլի Հայաստանի Հանրապետության հավաքականի անդամ հանդիսացող մի շարք մարզիկների շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 4-րդ ենթակետում անհրաժեշտ է շտկել քաղաքացու հայրանունը՝ այն համապատասխանեցնելով անձնագրի տվյալներին:
	        2. Նախագծի 1-ին կետի 7-րդ ենթակետում առաջարկում ենք լրացնել քաղաքացու հայրանունը
	




1. Ընդունվել է 





2. Ընդունվել է

	   
2. Պաշտպանության նախարարություն
	16.12.2024 թ.

	
	ՊՆ/01/13526-2024

	
              2024 թվականի դեկտեմբերի 3-ի Ձեր N 01/18.2/37666-2024 գրությամբ ներկայացված «Բասկետբոլի Հայաստանի Հանրապետության հավաքականի անդամ հանդիսացող մի  շարք մարզիկների շարքային կազմի պարտադիր զինվորական ծառայությունից ազատելու մաuին» Կառավարության որոշման նախագծի ուսումնասիրության արդյունքներով հայտնում եմ, որ գրությունում նշված՝ ՀՀ քաղաքացիություն ստացած և Հայաստանի բասկետբոլի հավաքականի անդամ հանդիսացող քաղաքացիների նկատմամբ 2019թ. ձմեռային, 2022թ. ձմեռային և 2024թ. ամառային զորակոչերին իրենց զինվորական հաշվառման մարմիններ չներկայանալու հիմքով հարուցվել են քրեական վարույթներ	
	
Ընդունվել է ի գիտություն
Ներկայացված տեղեկատվությունը արգելք չէ ՀՀ կառավարության 2019 թվականի  փետրվարի 15-ի N 89-Ն որոշմամբ սահմանված կարգով բասկետբոլի ՀՀ հավաքականի անդամներին շարքային կազմի պարտադիր զինվորական ծառայությունից ազատելու համար: Միևնույն ժամանակ, անհրաժեշտ է նշել, որ ՀՀ կառավարության 2024 թվականի մայիսի 16-ի N 706-Ն որոշմամբ լրացում է կատարվել ՀՀ կառավարության 2019 թվականի  փետրվարի 15-ի N 89-Ն որոշման մեջ՝ համանման դեպքերը կարգավորելու համար /որոշման հավելվածի 2-րդ կետի 2.1-ին ենթակետ/, իսկ 3-րդ կետով սահմանված է, որ որոշման 2-րդ կետով նախատեսված կարգավորումը տարածվում է նաև մինչև այդ որոշումն ուժի մեջ մտնելը ծագած հարաբերությունների վրա:

	 3. ՀՀ վարչապետի աշխատակազմի պետաիրավական վարչություն
	07.01.2025 թ.

	
	02/10.39/85-2025

	
ԵԶՐԱԿԱՑՈՒԹՅՈՒՆ
«ԲԱՍԿԵՏԲՈԼԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՎԱՔԱԿԱՆԻ ԱՆԴԱՄ ՀԱՆԴԻՍԱՑՈՂ ՄԻ ՇԱՐՔ ՄԱՐԶԻԿՆԵՐԻ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅՈՒՆԻՑ ԱԶԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Նախագծով առաջարկվում է շարքային կազմի պարտադիր զինվորական ծառայությունից ազատել ՀՀ բասկետբոլի հավաքականում ընդգրված և նախագահի հրամանագրով քաղաքացիություն ստացած մի շարք քաղաքացիների: Սակայն, հարկ է նկատել, որ. 
         1. Ալեքս Վիկեն Ջոննիի Իսկենդերյանի, Շանթ Սերոբ Սերոբի Արսլանյանին, Ջասթին Արմեն Զարեհ Մորիսի Կոյումջյանի, Միքայել Դիկրանի Հագոփյանի մասով նախագծին կից ներկայացված փաստաթղթերի ուսումնասիրությունից պարզ է դառնում, որ վերջիններս տարկետում են ունեցել մինչև 2022 թվականի ձմեռային զորակոչը, իսկ Գեորգի Սանասարի Հովհաննիսյանը՝ մինչև 2019 թվականի ձմեռային զորակոչը, որպիսի պայմաններում պարզաբանման կարիք ունի այն, թե ինչ հանգամանքների հաշվառմամբ նշված քաղաքացիներին շարքային կազմի պարտադիր զինվորական ծառայությունից ազատելու հարցը մինչ այժմ չի քննարկվել: 
          2. Լեո Հայկի Դերմեգերդիչյանին ՀՀ քաղաքացիություն շնորհելու մասին հրամանագիրն ընդունվել է 2024թ. մայիսի 15-ին: Նման պայմաններում պարզաբանման կարիք ունի այն, թե ինչ հանգամանքների հաշվառմամբ նշված քաղաքացուն շարքային կազմի պարտադիր զինվորական ծառայությունից ազատելու հարցը չի քննարկվել 2024 թվականի ամառային զորակոչի շրջանակներում, և ինչ հանգամանքների հաշվառմամբ վերջինս չի զորակոչվել: 

	















1. Ընդունվել է
Ալեքս Վիկեն Ջոննիի Իսկենդերյանի, Շանթ Սերոբ Սերոբի Արսլանյանի, Ջասթին Արմեն Զարեհ Մորիսի Կոյումջյանի, Միքայել Դիկրանի Հագոփյանի և Գեորգի Սանասարի Հովհաննիսյանի՝  շարքային կազմի պարտադիր զինվորական ծառայությունից ազատելու հարցը հնարավոր է դարձել քննարկել միայն ՀՀ կառավարության  2024 թվականի մայիսի 16-ի N 706-Ն որոշմամբ ՀՀ կառավարության 2019 թվականի փետրվարի 15-ի N 89-Ն որոշման մեջ համապատասխան փոփոխություն կատարելուց հետո՝ շարքային կազմի պարտադիր զինվորական ծառայությունից ազատելու համար բացառիկ նվաճում համարվեցին «զորակոչային տարիքի այլ պետության քաղաքացիություն ունեցող անձի կողմից Հայաստանի Հանրապետության քաղաքացիություն ստանալու և Հայաստանի Հանրապետության կառավարության 2018 թվականի ապրիլի 12-ի N 450-Ն որոշման 5-րդ կետում նախատեսված որևէ մարզաձևի Հայաստանի Հանրապետության հավաքական թիմում՝ ներկայում կամ որևէ ժամանակահատվածում, ընդգրկված լինելու կամ Հայաստանի Հանրապետության դրոշի ներքո միջազգային առաջնություններում հանդես գալու հանգամանքները»:  Նշված քաղաքացիներին շարքային կազմի պարտադիր զինվորական ծառայության զորակոչից տարկետում տրամադրելու հարցը չի քննարկվել 2019 թվականի ձմեռային զորակոչի ընթացքում համաճարակային հիվանդության /քովիդի/ տարածման պատճառով /այդ ընթացքում դադարեցվեցին բոլոր մարզական միջոցառումները, մարզիկները Հայաստանի Հանրապետությունում չէին/, այնուհետև՝ ՀՀ կառավարության 2021 թվականի ապրիլի 29-ի N 680-Ն որոշմամբ ՀՀ կառավարության 2018 թվականի ապրիլի 12-ի N 450-Ն որոշման մեջ փոփոխություն կատարվեց և ուժը կորցրած ճանաչվեց բասկետբոլիստներին որպես հավաքականի անդամ տարկետում տալու համար հիմք հանդիսացող դրույթը:
      2. Ընդունվել է
Լեո Հայկի Դերմեգերդիչյանին ՀՀ քաղաքացիություն շնորհելու մասին ՀՀ Նախագահի հրամանագիրը 2024թ. մայիսի 15-ին ընդունվելուց հետո՝ նա անձնագրավորվել է հուլիս ամսին և վերադարձել Իրանի Իսլամական Հանրապետություն, որի պատճառով՝ շարքային կազմի պարտադիր զինվորական ծառայությունից ազատելու նրա հարցը 2024 թվականի ամառային զորակոչի ընթացքում չի քննարկվել:


[bookmark: _GoBack]
